
እንቆቅልሽ
መጽሐፍ 14 1ኛ ክፍል 29-30ኛው ሳምንት



ይህ አጋዥ የንባብ መጽሐፍ ከዩ.ኤስ.ኤ.አይ.ዲ. (USAID) በተገኘ የገንዘብ 
ድጋፍ በፓክት ኢትዮጵያ (Pact Ethiopia) እና በአማራ ብሄራዊ ክልላዊ 
መንግስት ትምህርት ቢሮ የጋራ ትብብር ተዘጋጅቶ በሴቭ ዘ ቺልድረን (Save 
the Children) እና በትምህርት ሚኒስቴር ተሻሽሎ ታተመ።

The CC By license lets others distribute, adjust, and build upon this work, 
for free or commercially, as long as credit is given to the original creation. 
However, any changes from the original must be indicated. 
For more info please refer: https://creativecommons.org/licenses/



1

ቀለምና   ከድር   የአንድ   
መንደር   ልጆች   ናቸው።



2

ሁልጊዜ   ወደትምህርትቤት   
አብረው   ይሄዳሉ።   ከድር   
አካል   ጉዳተኛ   ነው።   ቀለም   
አስቸጋሪ   መንገድ   ላይ   
ትረዳዋለች።



3

አንድ   ቀን   እንደለመዱት   
እንቆቅልሽ   እንጫወት   
ተባባሉ።

“እኔ   ልጀምር፣   እኔ   ልጀምር”   
በማለት   ተጨቃጨቁ።   ቀለም   
እንድትጀምር   ተስማሙ።   
ጨዋታቸውን   ቀጠሉ።

ቀለም፡-   እንቆቅልህ?

ከድር፡-   ምን   አውቅልሽ?

ቀለም፡-   ልብስም   ምግብም   
የሚሆን   ምንድን   ነው?

ከድር፡-   በግ   ነው።

ከድር፡-   እንቆቅልሽ?

ቀለም፡-   ምን   አውቅልህ?

ከድር፡-   ስትጮህ   ስነካት   
ወሬ   የምታወራ   ምንድን  
ናት?

ቀለም፡-   ሰው   ነው።

ከድር፡-   አይደለም።

ቀለም፡-   ሞባይል   ናት።

ከድር፡-   ጎበዝ   አውቀሻል   
አላት።

ቀለም፡-   እንቆቅልህ?

ከድር፡-   ምን   አውቅልሽ?

ቀለም፡-   ቆቡዋን   አውልቄ፣   
አንገቱዋን   አንቄ   ባስለፈልፋት   
የአለምን   ታሪክ   የምትናገር   
ምንድን   ናት?

ከድር፡-   መጽሐፍ

ቀለም፡-   መጽሐፍ   አንገት   
የለውም።

ከድር፡-   ሬዲዮ።

ቀለም፡-   ሬዲዮ   አንገትና   
ቆብ   የለውም።

ከድር፡-   አሁን   አወኩዋት፣   
ጥሩንባ   ናት።

ቀለም፡-   ጥሩንባ   ይነፋል   
እንጂ   የዓለምን   ታሪክ   
አይናገርም።

ከድር፡-   ጠፍቶብኛል   
እንዳትሰድቢኝ   በማር   በቅቤ   
ይዠሻለሁ   ንገሪኝ።

ቀለም፡-   እንዳልሰድብህማ   
ሲመሽ   አሳዳሪዬ   ስቸገር   
አበዳሪዬ   ነህ።

ቀለም፡-   እስክሪቢቶ   አውጥታ   
አሳየቸው።

ከድር፡-   አሃ!   ለካ   እስክሪቢቶ   
ናት   አለ።   ሁለቱም   ተሳሳቁ።




